Lekol segonde Art vizyel ak Boza
Prepare Odisyon w/Potfolyo Art ou

Elév Vil Nouyok New York City (NYC) ki enterese nan art gen yon pakét chwa lekol segondeé ki pran angajman pou devlope talan
atistik. Apa aptitid akademik, ou dwe pwouve w genyen bonjan aptitid atistik nan yon odisyon ak/oswa ak yon potfolyo pou yo
admet ou nan lekol sa yo.

Koman pou prepare w pou Odisyon Art vizyel
Le w ap aplike nan yon pwogram Art vizyél, yo ka mande w pou montre aptitid ou genyen ak angajman w kat jan: ak yon potfolyo
travay ou, yon téks ekri tankou yon disétasyon, yon nouvo travay art si yo mande | ak/oswa yon entévyou.

Potfolyo a

Potfolyo Art vizyel la se yon pati enpotan nan odisyon art vizyél la. Yon potfolyo ki byen 0ganize montre kapasite w ak
1 potansyél ou pou travay nan nivo lekol segondé. Se yon opotinite pou montre pi bon konsantrasyon w. Chak lekol ka

varye yon ti kras nan ekzijans yo fé. Tcheke sitweb lekol la pou tout enfomasyon. Konsey sa yo ap ede w fe yon

potfolyo solid.

Prezantasyon: Ou ka itilize yon katab solid, bonjan kalite pou potfolyo w la pou konseve travay ou epi pou yo ka gen yon bon opinyon
sou ou. Li enpotan anpil pou travay ou prezante bel ak pwop. Sa montre komite k ap revize potfolyo ou a ke w pran swen pou fe
travay ou epi ou gen fyéte pou sa w reyalize.

Travay ou reyalize yo sipoze :
Pwop, san domaj, epi nan bon kondisyon
San ankadreman
Avek yon etiket nan do a ki gen:
Non w
Non lekol la
Tit
Dat travay la
Oswa “sou sipévizyon” oswa “san sipevizyon”

ANENENENEN

Kantite ak tip zev atistik la. Kantite ak Tip Travay atistik varye soti yon lekol ale nan yon lot, avek kék pwogram ki mande sis travay
atistik ak keék lot ki mande menm 10 jiska 20. Kek lekol mande sélman travay atistik 2 dimansyon epi kek |0t pemeét ajoute foto travay
3 dimansyon. L& w ap soumét dijital/imaj travay 3 dimansyon yo, make chak epi mete yo nan klasé prezantasyon oswa nan lot katab
ki pwop.

Kontni: Lé w ap monte potfolyo a, pran tan w pou chwazi travay atistik ou santi ki reprezante pi bon akonplisman w. (“Pi piti se pi
plis” se yon prensip ekselan!) Konsidere bagay sa yo:

Chwazi travay ki resan (travay ou fé nan 7yem oswa 8yém ane)

Lekol yo renmen gade liv School enjoy looking at kaye desen

Chwazi travay atistik ki aktyel (travay ou fé nan klas 7yem oswa 8yém ane). Lekol yo renmen gade kaye desen.
Pa mete travay travay ki fet nan estil atis ki seléb, kopi travay seléb oswa travay ou kopye nan foto

Pi fo travay yo sipoze fet apati obsévasyon men ou ka mete kék travay ou fé apati imajinasyon oswa memwa

Ou ta dwe limite animasyon nan yon minimom (Potfolyo: rés kontni yo nan paj apre a)

Pyés ou chwazi yo sipoze demontre fason ou konprann konpozisyon ak prensip konsepsyon:

V' Inite v" Pwoposyon

V' Ekilib v’ Ritm

v' Repetisyon v' Rapo ant fom ak fon Figure-Ground Relationship
v' Varyete v" Dimansyon

v' Konsantrasyon

Ou kapab chwazi travay ki fet sou tém pou montre anket an pwofondé yon ide OSWA ou kapab mete dives sije pou montre tout sa ki
enterese

Li ka bon pou prepare pyés nan plizyé kategori (tankou desen, penti, gravi, teknoloji medya, etc.) pou demontre konesans ou nan
diferan zouti, materyél ak teknik

Revize kondisyon espesifik potfolyo pou lekol kote ou swete ale nan anye lekol segonde a ak nan sit web lekol la

Disétasyon

Kek lekol mande elév pou ekri yon disetasyon oswa reponn yon seri kesyon sou rezon ki fé yo vle vin nan lekol sa a an
2 patikilye. Yo ka mande w tou pou konpare de travay art. Lekol yo ap konsidere sa ou ekri a ak nivo konesans ou tou. Kobm

pou nenpot teks w ap bay kom egzamen, téks odisyon w lan sipoze:

=  Byen oganize
= Demontre estrikti fraz, 0tograf, ponktyasyon, ak paragraf korek
= Reponn kesyon yo

Teks ekri a se yon fason pou montre angajman w nan etid art vizyél ak enteré w pou nan lekol la.

Reyalize Nouvo Travay Art si yo Mande sa

Anpil lekol ap mande w pou konplete yonn oswa de pyes art “la menm”. Aktivite art ki pi kouran an se desine yon figi oswa
3 yon objé san vi apati obsévasyon, byenke yo ka mande w tou pou desine yon obje apati memwa. Yo fé travay jeneralman

sou yon papye 8.5” x 11”. Ale avek yon kreyon pou desine ak gom. Moun k ap bay egzamen yo ap cheche apwoch ki

montre imajinasyon ak kreyativite nan travay yo mande w pou fé a anndan limit yo ba ou nan odisyon an.

Entévyou a
4 Lekol ka mete entévyou nan pwosesis admisyon yo. Byenke kesyon ak pwosede varye soti yon lekol ale nan yon Iot, sonje :

= Prezantasyon ak aparans konte
= Atitid enpotan ; montre ou respekte pwofese yo ak lot elev yo
= Dijan ou angaje w nan travay Art vizyel
= Tande avek atansyon epi eseye bay respons ki reponn kesyon yo te poze yo direkteman. Kesyon ki posib pou yo poze:
o Poukisa ou chwazi fé odisyon pou lekol sa a?
o Kdman w te deside kisa pou w mete nan potfolyo w la ?
o Ki mize oswa galri Art ou vizite tou déenyeman ?
o Alavni, kdbman ou planifye itilize fomasyon atistik ou resevwa isit la ?

Gen plis chans pou entévyou a se yon konvesasyon. Yo ka mande w pale osijé antouraj ou, eksperyans ou, konesans ou ak sa ki
enterese w nan art vizyel. Se pral yon konvésasyon amikal; moun k ap fé entévyou yo vle w santi w alez.

Koman pou prepare pou odisyon pou Art dramatik/Teyat

Kondisyon: Divés lekol gen kondisyon onivo odisyon ki diferan — tcheke Anyé Lekol segondé w la pou kondisyon espesifik. Anjeneral,
yo ka mande elév fé nenpot nan bagay sa yo :

Resite de monoldg yo te prepare. De monolog yo dwe diferan nan estil (pa egzanp, you komik ak yon dramatik) epi satisfé
kondisyon sa yo:

o Monolog yo dwe se monolog ki pibliye. Téks orijinal elev ak materyel monolog sou entenét pa apwopriye.

o Tout monolog yo sipoze dire 1-2 minit.

o Karakte monolog yo sipoze apwopriye avek laj.

o Jeneralman, yo pa ankouraje teyat klasik oswa vé tankou Shakespeare amwenske elev la kapab revele langaj

konpleks avek fasilsite.

Patisipe nan jwét teyat oswa enpwovizasyon pou moun k ap fé odisyon yo kapab jije kapasite eléev pou kolabore an
gwoup ak pou montre kreyativite san egzese.
Reponn kesyon aloral osijé rezon ki fe w vle nan yon pwogram teyat la anjeneral ak nan lekol sa a anpatikilye. Moun k ap
fe odisyon yo ap vle konnen ke elév pran angajman pou lekol sa a anpatikilye ak egzijans yon pwogram teyat.
Chante yon seleksyon mizikal ki soti nan yon Broadway show (pou elév k ap aplike pou pwogram teyat mizikal selman).
Tcheke avek lekol la anpatikilye osijé kondisyon onivo odisyon pou komedi mizikal.

Sonje : Lekol kapab rele elév pou tounen vin prezante monolog yo yon dezyem fwa. Jeneralman, yo pa mande |0t preparasyon pou
“tounen” pou yon lot odisyon.

Krité pou monolog: Krité espesifik pou evalye elév varye dapre lekol. Men, moun k ap fe odisyon yo kapab ap cheche karakteristik sa
yo:

v' Konpreyansyon Dram v" Klate nan kominikasyon
v/ Karakterizasyon v" Ou pa bezwen degizman oswa ot akseswa
v' Diksyon

Prepare yon monolog: Monolog pou odisyon disponib nan dives kategori materyéel yo enprime ak pibliye. Tanpri konsidere
rekbmandasyon sa yo:
Ou kapab chwazi swa yon monoldg endepandan, swa yon monolog ou pran diréekteman nan yon pyeés teyat epi ke w edite pou
sa w bezwen fe a. Si w chwazi yon monolog ki soti nan yon pyés teyat, tanpri sonje kote w pran monolog la nan tout pyés la. Ou
sipoze li pyés teyat la epi familyarize w avék pésonaj w ap reprezante a.

Men kek liv ki gen monolog yo pibliye ou ka konsidere. Liv sa yo disponib deja sou enténét oswa nan Drama Bookshop, 250 W
40th St., New York, NY 10018 : (212) 944-0595. The Performing Arts Library nan Lincoln Center se yon bon resous tou pou liv
monolog.
o Monoldg odisyon pou elév akté: Selections from Contemporary Plays Se Roger Ellis ki ekri liv sa a
o Red Licorice: Monologues for Young People - Se Carole Tippit ki ekri liv sa a
o Monologues for Young Actors - Se Lorraine Cohen ki ekri livsa a
o 100 Great Monologues: A Versatile Collection of Monologs, Duologs and Trilogs for Student Actors - Se Rebecca
Young ki ekri liv sa a
o Multiplicity: A Collection of Monologues for Student Performance - Se R. James Scott & Bianca Cowan ki ekri liv sa a
Yon moun sipoze antrene elév sou fason pou | prezante monolog la pou krité nou mete pi wo yo. Si w gen yon pwofese teyat nan
lekol ou a, mande | pou | ede w avek preparasyon w lan. Yon pwofese anglé gen dwa kapab ede tou.
Nan odisyon an, elév sipoze pare pou di non yo, monolog yo chwazi a ak non moun ki ekri pyées la. Paegzanp : “Non mwen se
. M ap pefome youn nan monolog Anne yo ki nan The Diary of Anne Frank ke Frances Goodrich ak Albert

Hacket ekri.”

Koman pou prepare pou odisyon Mizik

Lé w ap chwazi ak pratike repétwa w pou odisyon

e Chwazirepetwa a byen avan odisyon an

¢ Seleksyone mizik yo ekri espesyalman pou solo oswa vwa (pa chwazi mizik kote enstriman w lan oswa vwa w se amoni pou
Iot enstriman oswa lot vwa)

e Seleksyone mizik ki montre fos talan w. Yon mizik difisil ou jwe oswa chante byen kapab montre kapasite w. Sepandan, yon
seleksyon pi fasil ou jwe oswa chante avék mizikalite solid ak bon entonasyon kapab fé menm bon enpresyon an

e Lew ap pratike, prepare pati emouvan, ekspresif yo menm jan ou prepare seksyon up-tempo ki difisil onivo tekni yo

e Rekonet kote ou gen febles epi pratike yo. Pase tan pou ogmante kapasite w pou ka péfome tout moso seleksyon w yo avek
menm konpetans

e [tilize yon akodé ak yon metwonom pandan premye etap pratik yo pou ede avek pa ak ritm.

e Pratike pefome repetwa odisyon w lan devan yon odyans. Mande yo pou di w sa yo panse sou pefomans lan ak
prezantasyon an an jeneral

e  Pratike sight-reading chak jou

Odisyon Vwa
e Prepare omwen de moso pa ke ki gen estil opoze. Sepandan, yo pa ka mande w chante yon dezyem chante.
e Sigen posiblite, prepare yon chante nan yon lang etranje
e Chwazi chante nan pwodiksyon teyat mizikal, tradisyon ameriken, tradisyon world-folk, oswa koleksyon chanson art. Tanpri
sonje gen anpil lekol ki pa aksepte seleksyon R&B, Rock, ak Rap pou odisyon. Verifye sa chak lekol pi renmen.
e Prepare pou koodone son, ritm eko ak melodi moun k ap fé odisyon an mande w fe.
e Prepare w pou chante (arpeggios, leaps, runs, elatriye) pou demontre gam vokal ak plasman.

Odisyon Enstriman
e Prepare yon moso ou kapab jwe okonple.
e Prepare w pou jwe yon dezyém moso nan yon estil oswa tempo opoze. Sepandan, yo pa ka mande w jwe yon dezyém moso
e Prepare pou li yon ti pasaj mizikal kou ou wé pou premye fwa(4-8 mezi)
e Prepare w pou jwe omwen yon gam epi konnen tout gam obligatwa yo paké. Sepandan, yo aksepte w itilize féy mizik e w
ap jwe moso ou chwazi prepare pou odisyon an.

Resous pou chwazi repétwa w
¢ Mande pwofese mizik ou a pou | ede w le w ap chwazi repétwa w la
¢ New York State School Music Association Manual, Edition 28. Se yon resous pwofesyonél pou pwofesé ak kondikté; liv sa a
genyen lis repetwa pou tout tip vwa ak enstriman. Li disponib nan kék biblyotek oswa ou ka achte | nan www.nyssma.org
pou ant 47 ak 55 dola
e Ougen dwa kapab achte fé mizik pou repétwa w la nan magazen sa yo: Sam Ash Music, The Guitar Center Stores, Music
Time (sou enténet), J. W. Pepper (sou entenét), Catalano Music (Long Island)

Konsey jeneral pou odisyon
v" Kontinye menmsi w fé yon eré. Pa fé kolé Moun k ap bay odisyon an pi enterese pou konnen potansyel ou.
v" Simoun k ap fé odisyon an mande w chanje jan w péfdbme yon pasaj, sa pa vle di ou pa te jwe oswa te chante | byen. Moun
k ap fé odisyon an kapab vle weé si w pare pou w resevwa komante oswa fé yon koreksyon.

Koman pou prepare pou odisyon Dans

Kondisyon Diferan lekol gen diferan kondisyon odisyon — tcheke Anye Lekol Segonde w la pou kondisyon yo. Anjeneral, yo ka mande
eléev fé nenpot nan bagay sayo :

Patisipe nan yon kou dans. Kou dans yo gen souvan yon melanj teknik bale ak dans moden, byenke gen lekol ki ka mande yon kou
diferan pou chak estil. K&k lekol kapab mande tou pou elév patisipe nan Iot kalite dans nan klas la, tankou jazz oswa mizik yo
enpwovize.

Pefome yon dans solo.

o Solo a ta dwe demontre pi bon kapasite dans ak péfomans eléev la.

o Elev dwe prepare yon moso solo yon koregrafi orijinal, byenke kek lekol kapab aksepte yon koregrafi elév la pa t
monte.

o Solo a kapab nan Iot estil ki pa dans balé ni modén (tankou Jazz, oswa dans klasik afriken oswa endyenl) si se nan
sa elev la gen plis antrenman.

o Lekol yo ka mande pou solo a dire ant 1 a 3 minit.

o Nan keék lekol, tout elev gen yon chans pou pefome moso solo yo a. Nan ot lekol, se sél elév yo rele pou tounen
apre kou teknik la k ap pefome mizik solo yo chwazi a.

Fé yon odisyon alekri Kek lekol mande elév swa ekri yon redaksyon osije rezon ki fe yo vle vin nan lekol la oswa pran yon
egzamen pou we ki nivo konesans yo nan dans.

Krité pou Dans. Fason espesifik yo evalye elév varye dapre lekol. Sepandan, sonje krite sa yo :
Prezantasyon ak aparans, jan pwopte ak antansyon montre sa
Atitid: Konpotman nan klas apwopriye, pou montre respe pou pwofese ak kamarad ou yo, yon nosyon angajman pou
dans, ak yon volonte pou aprann
Abilite teknik: Prouve akonplisman nan teknik dans ak kapasite pou aprann nouvo enfomasyon sou mouvman dans,
aksepte fe chanjman yo di w fe ak koreksyon Ié yo montre w yon pa pou w imite fe, epi evalye travay Iot menm lé a.
Aliyman ko Konesans estrikti anatomik debaz
Mizikalite ak Ritm
Kreyativite, jan yo montre sa nan enpwovizasyon ak koregrafi solo elev la
Abilite Péfomans Abilite pou kominike avek yon piblik
Konpreyansyon jeneral dans, jan yo demontre sa nan mouvman ak/oswa nan fom vébal oswa alekri

Abiman: Elév dwe mete rad dans apwopriye pou balé ak dans modeén : Ba ki pa gen pati pou pye a, kolan dans, soulye balé soup (ou
pa bezwen pote soulye pwent amwenke yo mande sa espesyalman). Lot rekomandasyon:
Mete koulé ini — pa mete patén ni desen fantezi. Pa mete rad ki kite vant ou parét.
Pa mete chemiz oswa pantalon flopflop.
Si w gen cheve long, rale | ale déye sou fom yon chou byen fet, si w gen cheve kout penyen | avek swen. Sa valab ni pou
fi, ni pou gason.

I

Sonje pote bagay sa yo nan odisyon w lan
Tikeé odisyon w lan

Rad ak soulye dans ou

Yon plim/kreyon

AR NEENEEN

Tape oswa CD pou solo w la

v" Yon ti snack

